Лисицина Эльвира Александровна, Волжский районысо  Кугу Корамас тÿҥ школын тÿҥалтыш класслаштыже  туныктышо.
Класс:2
Предмет: Марий йылме.
Урокын типше: У шинчымашым налме урок.
Урокын темыже: Предмет – влаклан кӧ? мо? йодышым шындымаш.
Урокын цельже: Тÿрло предмет – влаклан кӧ? мо? йодышым шынден мошташ.
Задаче – влак: 
- Тÿрлӧ предмет – влаклан чын йодышым шындаш  туныкташ
- Арун возымашым вияҥдаш
- Икте – весылан полшен, пашаче кумылан лияш ÿжаш
Кучылтшаш материал – влак: компьютер, проектор,  тунемме книга, орфографий мутер.
Урокышто тунемме действий – влакым вияҥдымаш:
Личностный УУД:
-Илышыште шкем кучен, аклен мошташ тунеммаш, тыгодым пашан вийжым шижмаш.
Регулятивный УУД:
-Марий йылмын моторлыкшым арален, чын кучылт моштымышт;
-Предложенийыште лÿм мут – влаклан чын йодышым шынден мошташ.

Коммуникативный УУД:
-Чын мутланен моштымышт;
- Урокышто икте- весым пагален, аклен моштымышт;
-Шке шонымашым, литературный нормылан энертен, возен да ойлен мошташ тунемаш.
Урокын эртымыже.
1. Уроклан ямдылалтмаш.(слайд 1).
Йынгыр йÿкшӧ шергылтеш,
Парт коклаш шинчаш ужеш.
Чылалан манам «салам»
Уроклан мый ямде улам.

    Йоча – влак, айста вашла шыргыжалына,урокнам весела кумыл дене    тÿналына. Могайрак кумыл улмым ончыкташ, мыланна тÿрлӧ картычке – влак полшат: ужарге – весела кумыл, нарынче – сай кумыл, йошкарге – волышо кумыл.
1.1.Тетрадьышке числам возымаш.Арун возымо пашам эртарен колтымаш. Икымше корнеш кугу Ф, Я, Р буква – влакым возымаш, кокымшо корнеш Фая, Яша, Рая шомак – влакым возымаш, кумшо корнеш Рая мурым раш мура предложенийым возымаш.
1.2.Чистоговорко – влакым шарналтымаш.(слайд 2)
Ф – Ф – лан флагше лойгалтеш.
       Федя флагым ончалеш.
Я – Яшлык тичак я буква.
      Яша толын ястара.
Р – Р – лан рывыж, паледа?
      Рокеш рожым ыштеда.
2. Кодшо урокысо материалым ушештарымаш.
  2.1.Йодыш – влаклан вашмутым пуаш.
    1.Предложенийым чоҥаш мо кулеш?
   2.Предложений – влак могай лийыт?
   3.Предложенийыште рÿдӧ шомаклан мо шотлалтеш?
   Доскаште предложений возалтын: Яша канаш кая. Тиде предложенийыште рÿдӧ  шомак – влакым муаш.
  2.2.Мужыр дене пашам ыштымаш.(слайд 3) Мут – влаклан йодыш – влакым шындымаш.Тыгай мут – влакым возена: шыже, рвезе, кава, пыл, йоча, киса, шудо, пырыс.Нине мут – влаклан ÿмбаланышт йодыш – влакым шындаш.Икте – весым тергымаш да аклымаш(тÿрлӧ пале дене: ! –пеш сай,    + - сай, --начаррак).
Тугеже таче ме урокышто молан тунемшаш улына?
Мут – влаклан кӧ? але мо? йодыш – влакым шынден мошташ. 
3.У темым умылтарымаш.
Урокнан темыже: Предмет – влаклан кӧ? мо? йодышым шындымаш.(слайд 4)
   3.1 Предметный сÿрет – влак почеш паша.
  Сÿрет – влакым ончыктем, а те рушла да марла ойледа, йодышым шындеда, кок колонкеш возеда.(слайд 5)
Рушла                                                     Марла
человек кто?                                          айдеме кӧ?
корова кто?                                           ушкал мо?
сорока кто?                                           шогертен мо?
стакан что?                                           стакан мо?
машина что?                                         машина мо?
мальчик кто?                                        рвезе кӧ?
Туныктышо почеш тергат да шкаланышт акым пуат.
Тугеже ончалза, руш йылмыште чыла чонан предметлан кӧ? йодыш шындалтеш, а марий йылмыште кӧ? йодыш айдемылан веле шындалтеш, а моло чонан але чонан огыл предметлан мо? йодыш шындалтеш.
4.  Физкультминуткым эртарымаш.(слайд 6)
     Возышна ме возышна.
    Ынде нойыш парняна,
    Ме изиш каналтена
    Вара адак возена.
5.  Книга почеш паша.
   5.1. 123 – шо да 124 – ше паша – влакым ыштымаш.
   5.2. Учебник почеш правилым лудмаш. 
6. Тÿшкалан шелалтын пашам ыштымаш. Модыш.(слайд 7)
   Доскаште мут – влак пуалтыныт. Кажне мутын ик букважым налын вес    мутым ыштымаш да йодыш – влакым шындымаш.
Йÿр       ошма                            чома         ате            (йоча)
Кинде    окса                             чия       арбуз            (коча)
Мелна     ече                              чыве    емыж             (мече)
Книга     ер                                 чулан   еҥ                  (кече)
Йоча(кӧ?) – коча(кӧ?), мече(мо?) – кече(мо?).
Тÿшкаште улшо – влак икте – весым аклат.
7. Писылудыш почеш паша.(слайд 8)
   Коча – пок – пок, йоча –коп – коп.
  (Йоча –влак 3 гана ойлен ончат.)
8. Предложенийым чын чоҥо.(слайд 9)
Кажне йочалан листаш мут – влак пуалтыт. Чын предложений – влакым чоҥаш. Подлежащий ден сказуемыйым муаш, удыралаш.
Йоча – влак, урем, модаш.
Рвезе, курык, мунчалташ, гыч.
Ава, мушкаш, вургем.
9. Иктешлымаш. Рефлексий.(слайд 10)
-   Урокышто те мом пален налында?
-  А мо тыланда  куштылгын пуалтын?
- Мом эше сайынрак пален налаш кÿлеш?
10.Мӧҥгысӧ паша.
Орфографий мутер гыч чодыраште илыше шым янлык лÿмым возен лукташ, йодышым шындаш. Нине мут – влакым кучылтын, шым предложенийым шонаш.


